
SENSOR INTEGRATSIYA 
BUZILISHLARI BOLANING 

NUTQ, HARAKAT VA HISSIY 
RIVOJLANISHIGA TA’SIRI

Isayeva Mushtariy Alisher qizi
Alfraganus universiteti Pedagogika va psixologiya fakulteti,

Defektologiya yo‘nalishi 4-kurs talabasi

Annotatsiya: Mazkur maqolada bolaning nutq, harakat, hissiy va ijtimoiy sohalarda to‘laqonli rivojlanishi uchun sensor 
tizimlarning muvofiqlashtirilgan faoliyati zarurligi yoritilgan. Sensor stimulyatsiya miya faoliyatini rag‘batlantirib, yangi 
neyron aloqalarning yuzaga kelishiga olib keladi. Interoseptiv, taktil, proprioseptiv va vestibulyar tizimlarning har biri bola-
ning rivojlanishida muhim rol o‘ynaydi. Maqolada miya qanday qilib hissiy ma’lumotlarni qayta ishlashi, ortiqcha stimul-
larga qanday javob berishi va axborotni qanday tartibga solishi ilmiy asosda bayon etilgan.

Kalit so‘zlar: Sensor integratsiya, nutq rivojlanishi, propriosepsiya, vestibulyar tizim, Piaje nazariyasi, Glen Doman 
metodikasi, sensor stimulyatsiya, asab tizimi, interosepsiya, hissiy rivojlanish, motorika, bolalar nevrologiyasi, neyronlar 
o‘sishi, taktil sezgi.
Abstract: This article highlights the importance of coordinated functioning of sensory systems for the full development 
of a child in speech, motor, emotional, and social domains. Sensory stimulation activates brain activity and promotes the 
formation of new neural connections. Each sensory system – interoceptive, tactile, proprioceptive, and vestibular – plays 
a vital role in child development. The article provides a scientific explanation of how the brain processes sensory input, 
responds to overstimulation, and filters incoming information.

Key words: Sensory integration, speech development, proprioception, vestibular system, Piaget’s theory, Glenn Doman’s 
method, sensory stimulation, nervous system, interoception, emotional development, motor skills, child neurology, neuron 
growth, tactile perception.
Аннотация: В данной статье освещается необходимость согласованного функционирования сенсорных систем 
для полноценного развития ребёнка в речевой, двигательной, эмоциональной и социальной сферах. Сенсорная 
стимуляция активизирует деятельность мозга и способствует формированию новых нейронных связей. Каждая 
из сенсорных систем – интероцептивная, тактильная, проприоцептивная и вестибулярная – играет важную роль 
в развитии ребёнка. В статье научно обосновано, как мозг обрабатывает сенсорную информацию, реагирует на 
избыток стимулов и фильтрует поступающие сигналы.

Ключевые слова: Сенсорная интеграция, речевое развитие, проприоцепция, вестибулярная система, теория 
Пиаже, методика Глена Домана, сенсорная стимуляция, нервная система, интероцепция, эмоциональное раз-
витие, моторика, детская неврология, рост нейронов, тактильное восприятие.

KIRISH
Nutq, harakat va hissiy sohalarda rivojlanishida nuqson kuzatilgan, o‘qish, xulq va muloqotda muammo-

larga ega bo‘lgan bolalarning 70 % dan ortig‘ida sensor tizimlar faoliyatida buzilish mavjud bo‘ladi. Markaziy 
asab tizimining hech bir qismi mustaqil ishlamaydi – axborot uning bir qismidan boshqasiga uzatiladi. Teginish 
sezgisi ko‘rish funksiyasiga yordam beradi, ko‘rish esa muvozanatni saqlashga, muvozanat esa tananing fazo-
dagi holatini sezish va harakatlanishga xizmat qiladi. Harakat esa, o‘z navbatida, o‘rganish jarayonining asosiy 
omillaridan biridir.

Miyaga stimulyatsiya zarur – u miya faoliyatini faollashtirib, funksional jarayonlarni ishga soladi. Shu tariqa, 
nafas olish, ovqat hazm qilish, yurish, nutq, o‘qish kabi faoliyatlar amalga oshiriladi. Yetarli darajadagi stimu-
lyatsiya miya hujayralari o‘rtasidagi neyron bog‘lanishlar sonining ortishiga olib keladi. Bola tug‘ilgan zahotiyoq 
faqat tana va atrof-muhitdan kelayotgan hissiy stimulyatsiya ta’sirida rivojlanadi.

Miya har sekundda hissiy a’zolardan katta hajmdagi axborotni qabul qiladi. Bu axborotni tartibga solish, 
eng zarur qismlarini ajratib olish va ortiqcha sensor signallarni filtrlash – miya faoliyatining muhim vazifalari-
dandir. Hissiy va ichki organlardan keladigan nerv impulslari oqimi bolaning asab tizimi rivojlanishini belgilovchi 
asosiy omillardan biridir.

Agar bola sog‘lom tug‘ilgan bo‘lsa va uning sensor stimulyatsiyasi tabiiy holatda kechsa, harakat ko‘nikma-
lari, nutq va xulq rivojlanishida sezilarli muammolar kuzatilmaydi.

Biroq hayotining ilk bosqichlarida sensor stimulyatsiyada buzilish mavjud bo‘lsa (masalan, tug‘ruq jara-
yonida sezuvchi a’zolar, miya ustuni, kichik miya yarim sharlari, asab yo‘llari va boshqa strukturalar shikast-
langan holatlarda), stimulyatsiya jarayoni yetarli darajada samarali bo‘lmaydi. Natijada bolada turli buzilishlar 
shakllanadi va bu holat sensor integratsiya disfunktsiyasiga olib keladi. Bola tashqi va ichki axborotni qanday 
qayta ishlashi uning hissiyotlari, fikrlari va harakatlari rivojlanishiga bevosita ta’sir ko‘rsatadi. Miya faoliyati 
jarayonlaridagi eng yengil buzilishlar ham bolaning kundalik ko‘nikmalarni egallash, o‘qish va muloqot qilish 
qobiliyatiga salbiy ta’sir ko‘rsatishi mumkin.

MAVZUGA OID ADABIYOTLAR SHARHI
Sensor integratsiya nazariyasi ilk bor Ayres (1979) tomonidan ishlab chiqilgan bo‘lib, bolalardagi nutq, 

harakat va hissiy rivojlanishdagi buzilishlarni tushuntirishga xizmat qiladi. Uning izlanishlari asosida sensor 
stimulyatsiyaning miya faoliyatiga ijobiy ta’siri ilmiy asoslangan.

Bundy, Lane va Murray (2002) sensor integratsiyaning amaliyotga tatbiqini keng yoritgan bo‘lsa, Kranowitz 
(2005) ushbu buzilishlarning kundalik hayotdagi ifodalanishini tasvirlaydi. Schaaf va Mailloux (2015) esa Ayres 
nazariyasiga asoslangan terapevtik usullarni ishlab chiqqan.

Dunn (2001) va Tomchek bilan birgalikdagi tadqiqotlar (2007) sensor axborotni qayta ishlashdagi farqlarni 
baholash va autizmli bolalar uchun amaliy yo‘nalishlarni taklif etadi. Parham va Mailloux (2010) sensor asos-
dagi muolajalar samaradorligini klinik misollar orqali ko‘rsatgan.

Mahalliy adabiyotlardan Shamsiev (2016) bolalar psixonevrologiyasi asoslarini yoritib, sensor rivojlanish-
ning nevrologik jihatlarini tushuntiradi.

TADQIQOT METODOLOGIYASI
Ushbu ilmiy maqola uchun ma’lumotlar asosan tahliliy va nazariy manbalar asosida to‘plandi. Sensor inte-

gratsiya, nutq, harakat va hissiy rivojlanish bilan bog‘liq muammolar bo‘yicha ilg‘or xorijiy va mahalliy adabiyotlar 
o‘rganildi. Ma’lumotlar tanlab olish usuli orqali saralandi, ya’ni faqat ilmiy ishonchliligi yuqori bo‘lgan, so‘nggi 
yillardagi tadqiqotlar asos qilib olindi. Tahlil jarayonida taqqoslovchi usuldan foydalanilib, turli manbalarda 
kel tirilgan yondashuvlar o‘zaro qiyoslandi. Shuningdek, deductive yondashuv asosida umumiy nazariy qarash-
lardan aniq xulosalarga erishildi. Tanlangan ma’lumotlar asosida sensor tizimlarning bola rivojlanishiga ta’siri 
tizimli tarzda tahlil qilindi.

TAHLIL VA NATIJALAR
Yosh o‘tishi bilan mavjud muammolar kuchayadi hamda bola rivojlanishida, maktabda o‘qish va xulq- 

atvorda jiddiy qiyinchiliklar yuzaga keladi. Barchamizga tanish bo‘lgan asosiy hissiy tizimlar mavjud: ko‘rish, 
eshitish, ta’m bilish va hid bilish. Bu “tashqi” hissiyotlar atrof-muhitdagi stimullarga javob beradi. Shu bilan 
birga, inson organizmida “ichki” hissiyotlar ham mavjud: interoseptiv, taktil, proprioseptiv va vestibulyar tizimlar. 
Ular tanaga bog‘liq bo‘lib, ongli fikrlardan mustaqil faoliyat yuritadi va inson ularni bevosita boshqara olmaydi. 
Quyida ushbu tizimlarning har biri qisqacha tahlil qilinadi.

Interoseptiv tizim – bu ichki a’zolardan keladigan sezgilar (masalan, yurak urish tezligi, nafas olish ritmi, 
ochlik, hayajon, kayfiyat o‘zgarishlari va boshqalar).

Taktil tizim – tegish, bosim va boshqa tashqi omillardan keladigan sezgilarni o‘z ichiga oladi. Taktil disfunkt-
siyasi bo‘lgan bolalar ko‘pincha ovqatlanish, mimika va artikulyatsiya jarayonlarida qiyinchiliklarga duch keladi. 
Buning sababi – yuz va og‘iz sohasidagi retseptorlardan yetarli darajada ma’lumot ololmasligidir.

Proprioseptiv tizim – tananing fazodagi holatini mushaklar, paylar va bo‘g‘imlardan keladigan axborot 
asosida aniqlashga xizmat qiladi. Proprioseptiv disfunktsiyaning keng tarqalgan belgilaridan biri – no‘noqlik, 
tananing fazodagi holatini to‘g‘ri baholay olmaslik, yangi harakat ko‘nikmalarini egallashdagi qiyinchiliklardir. 
Harakat ko‘nikmalari esa nutq faoliyati bilan bevosita bog‘liqdir.

Vestibulyar tizim – harakat, og‘irlik kuchi va muvozanat sezgilari bilan bog‘liq. Ushbu muhim tizim haqida 
keyingi bo‘limlarda batafsil ma’lumot beriladi.

Miya hissiy axborotni tartibga soladi, ajratadi va filtrlash orqali muvozanatni ta’minlaydi – bu jarayon yo‘l 
harakati boshqaruvchisining vazifasiga o‘xshaydi. Asab tizimining asosiy elementi bu – asab hujayrasi, ya’ni 
neyron. Neyron tanasi, dendritlar, akson va terminal qismlardan iborat. Inson tanasida millionlab neyronlar 
mavjud bo‘lib, ular umumiy asab tizimini tashkil etadi. Dendritlar boshqa hujayralar yoki retseptorlardan (ko‘z, 
quloq, til va boshqalar) keluvchi impulslarni qabul qiladi. Bu impulslar neyron yadrosi orqali aksonga, u yerdan 
esa terminal orqali boshqa neyronlarga yoki bajaruvchi organlarga (masalan, mushaklarga) uzatiladi.

Bolaning rivojlanish jarayoni dendritlar, aksonlar va terminal qismlarning o‘sishi bilan chambarchas bog‘liq. 
Bu o‘sish miya ustunidan boshlanadi va asab tizimining yuqori qavatlariga tarqaladi. Sensor stimulyatsiya va 
to‘plangan hayotiy tajriba ushbu o‘sishni jadallashtiradi.

Shveysariyalik mashhur bolalar psixologi Jan Piaje bolaning aqliy rivojlanishi asosida sensor-motor faoliyat 
yotishini ta’kidlagan. Uning fikricha, bir yoshli bola atrofdagi har bir narsani ushlashga harakat qiladi, uni his 
qilish va o‘zlashtirish istagida bo‘ladi. Hatto, ko‘rgan narsalarini og‘ziga solishga urinish orqali u atrof-muhitni 
faol o‘rganadi. Piaje bolaning intellektual rivojida aynan qo‘l harakatlariga, xususan ushlash jarayoniga alohida 
e’tibor bergan.

Bola faqat narsalarni ushlamaydi – balki qo‘l va barmoq harakatlarining aniqligini mukammallashtiradi, 
ularni ko‘rish bilan muvofiqlashtirishni o‘rganadi va fazoviy tasavvurlarni nazariy emas, balki amaliy asosda 
shakllantiradi. Masalan, qoshiq yoki stakanni olish, sharbat ichish yoki olma yeyish harakatlari orqali. Bu 
harakatlar minglab, hatto yuz minglab marotaba takrorlanadi va avtomatlashgan reflekslarga aylanadi. Bu 
jarayonda miyada harakatlar, sezgilar va hissiyotlarni soddalashtiruvchi va avtomatlashtiruvchi mexanizmlar 
shakllanadi. Sensor-motor aql g‘ishtday yig‘ilib, chuqur ong osti faoliyatiga asos bo‘ladi.

Amerikalik olim Glen Doman tomonidan chaqaloqlar uchun mo‘ljallangan maxsus jismoniy mashqlar tizimi 
ishlab chiqilgan. Shuningdek, bolalar uchun ushlab ko‘rishga mo‘ljallangan moslamalar, harakatlanishni yengil-
lashtiruvchi 36,5 sm kenglikdagi trubkalar ham yaratilgan. Doman o‘z tizimini Piaje nazariyasi hamda o‘tgan 
asrdagi mashhur rus fiziologi Boris Klosovskiy tadqiqotlariga asoslagan. Klosovskiy o‘z izlanishlarida miya 
tuzilmalari faqat sensor stimulyatsiya sharoitida normal rivojlanishini ilmiy isbotlagan.

Glen Doman ota-onalarga bolalarning yirik motorikasini (emaklash, yurish, yugurish va h.k.), nozik motori-
kasini (barmoqlar harakati), vestibulyar apparatini (bola bilan aylantirish, tebratish, osmonga otish) muntazam 
mashq qildirishni tavsiya qiladi. Mashqlar bosqichma-bosqich murakkablashtirilishi, kuniga bir necha marta, 
kamida 5–10 daqiqa davomida bajarilishi lozim.

Miya hissiy axborotni atrof-muhit talablari va organizm ehtiyojlariga moslashtira oladi. Zaruratga qarab u 
muayyan nerv zanjirlarini faollashtiradi yoki bloklaydi. Masalan, bola to‘p o‘ynayotganida bir zanjir faol bo‘ladi, 
o‘qishni boshlaganda esa boshqa zanjir ishga tushadi. Miya ortiqcha ma’lumotni to‘sadi. Masalan, sinfda 
o‘tirgan bola ventilyatorning shovqinini sezmaydi, chunki miya uni rad etadi va diqqatni o‘qituvchining ovoziga 
qaratadi. Aks holda, ortiqcha stimulyatsiya yuzaga keladi va bu miya faoliyatini izdan chiqaradi.

Ma’lum hissiyotlarga miya vaqt o‘tishi bilan e’tibor bermay qo‘yadi. Masalan, yelka halta kamarining bosimi 
dastlab noqulay tuyuladi, keyin esa sezilmay qoladi. Miya, shuningdek, yoqimli sezgilarni kuchaytiradi, masalan, 
tebranuvchi stuldagi xotirjamlik hissi.

Afsuski, ko‘plab bolalarda sensor axborotni qabul qilish tizimi to‘laqonli ishlamaydi. Natijada ular ma’lum 
hissiy ma’lumotlarga mos javob qaytara olmaydi. Axborot haddan ortiq bo‘lsa – miya haddan tashqari yuklanadi 
va bola yangi taassurotlardan qochadi. Aksincha, axborot yetishmasa – miya qo‘shimcha stimullarni izlashga 
kirishadi. Har bir inson ba’zida sensor axborotni qabul qilishda muammoga duch keladi. Masalan, uzoq vaqt 
uxlamagan holatingizda qanday his qilasiz? Uyqusizlik diqqatni jamlash va harakatlarni muvofiqlashtirishga 
salbiy ta’sir ko‘rsatadi.

XULOSA VA TAKLIFLAR
Bolaning to‘laqonli rivojlanishi uchun tashqi va ichki hissiy stimullar orqali markaziy asab tizimining barqaror 

faoliyati ta’minlanishi lozim. Sensor tizimlar faoliyatidagi buzilishlar bolaning nutqiy, motorik va ijtimoiy rivojla-
nishiga salbiy ta’sir ko‘rsatadi. Erta yoshdan boshlab amalga oshiriladigan muvofiqlashtirilgan sensor stimu-
lyatsiya har qanday rivojlanish nuqsonining oldini olishda muhim profilaktik omil bo‘lib xizmat qiladi.

Jan Piaje va Glen Doman tomonidan ilgari surilgan ilmiy yondashuvlarga ko‘ra, bolaning aqliy va jismoniy 
salohiyatini shakllantirishda harakat, amaliy tajriba va taktil aloqalar hal qiluvchi rol o‘ynaydi. Ularning ilmiy 
qarashlari sensor-motor asoslar orqali intellektual rivojlanishning muhim komponentlarini ochib beradi.

Shu bois, defektologik va logopedik amaliyotda sensor integratsiya konsepsiyasini chuqur o‘rganish va 
amaliyotga joriy etish lozim. Erta aralashuv, funksional mashg‘ulotlar va harakatga asoslangan terapiya usul-
laridan foydalanish bolaning rivojlanish imkoniyatlarini kengaytirishga xizmat qiladi.

Foydalanilgan adabiyotlar ro‘yxati:
1. Ayres J. A. (1979). Sensory Integration and the Child.
2. Bundy A. C., Lane S. J., Murray E. A. (2002). Sensory Integration: Theory and Practice.
3. Kranowitz C. S. (2005). The Out-of-Sync Child.
4. Schaaf R. C., Mailloux Z. (2015). Clinician’s Guide for Implementing Ayres Sensory Integration.
5. Miller L. J. (2006). Sensational Kids.
6. Dunn W. (2001). The Sensory Profile: User’s Manual.
7. Tomchek S. D., Dunn W. (2007). Sensory Processing in Children with and without Autism.
8. Parham D. L., Mailloux Z. (2010). Sensory Integration Interventions for Children.
9. Schaaf R. C., et al. (2014). An Intervention for Sensory Difficulties in Children with Autism.
10. Shamsiev A. Sh. (2016). Bolalar psixonevrologiyasi asoslari. Toshkent: TMA nashriyoti.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

